
Улс орнууд өөрийн орны нийгэм, эдийн засаг, хүн ам, насжилт, хөдөлмөр эрхлэлт, төрийн тогтолцооны нөхцөл байдал болон бусад хүчин зүйлийн хамаарлыг судалсны үндсэн дээр нийгмийн хамгааллын бодлогоо тодорхойлж, нийгмийн даатгалын тогтолцоог бий болгож, хэрэгжүүлдэг. 

Монгол Улсын Үндсэн хуульд хүний эрх, эрх чөлөө, шударга ёс, үндэснийхээ эв нэгдлийг эрхэмлэн дээдэлж, эх орондоо хүмүүнлэг, иргэний ардчилсан нийгэм цогцлуулан хөгжүүлэхийг эрхэм зорилго болгосон. Үүний нэгэн илрэл нь иргэдийн хөдөлмөрлөх болон түүнтэй холбогдсон нийгмийн хамгааллын эрхийн баталгааг хангах явдал бөгөөд 1995 оноос даатгуулагч бүр цалин хөлс, түүнтэй адилтгах орлогоосоо Нийгмийн даатгалын хууль тогтоомжид заасны дагуу шимтгэл төлж сан бүрдүүлэх, даатгуулагчид нийгмийн шинжтэй эрсдэл тохиолдоход уг сангаас шимтгэл төлж ажилласан жил, авч байсан цалин хөлстэйгөө уялдаатай тэтгэвэр, тэтгэмж авах агуулга бүхий эв санааны нэгдлийн зарчимд үндэслэсэн хуваарилалтын санхүүжилттэй нийгмийн даатгалын тогтолцоог шинээр бүрдүүлсэн нь нийгмийн хамгааллын салбарт хийгдсэн томоохон шинэчлэл болсон.

Нийгмийн даатгалын тогтолцоо нь даатгуулагч, ажил олгогч, төрөөс хуульд заасны дагуу нийгмийн даатгалын санд урьдчилан шимтгэл төлж сан бүрдүүлэх, даатгуулагч нь өндөр наслах, хөдөлмөрийн чадвараа түр буюу урт хугацаагаар алдах, жирэмсний болон амаржсаны амралт эдлэх, ажилгүй болоход өөрт нь, хэрэв даатгуулагч нас барвал түүний асрамжид байсан гэр бүлийн гишүүнд хууль тогтоомжид заасан тэтгэвэр, тэтгэмж, эрүүл мэндийн нөхөн сэргээлтийн зардлын төлбөр олгох, ажил олгогчид үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээний зардал олгох, шимтгэлийн хөнгөлөлт, чөлөөлөлт үзүүлэх нийгмийн хамгааллын арга хэмжээ юм. 

Монгол Улсын хувьд 1991 оноос өмнө нийгмийн даатгалын харилцаа нь төрийн зохицуулалт зонхилсон, дийлэнх зардал улсын төсвөөс зарцуулагддаг байсан. Харин зах зээлийн эдийн засгийн харилцаанд нийцүүлэн Нийгмийн даатгалын багц хуулийг 1994 онд баталж, 1995 оноос хэрэгжүүлж шимтгэлд суурилсан нийгмийн даатгалын шинэ тогтолцоо нэвтрүүлсэн нь нийгэм, эдийн засгийн хүрээнд хийгдсэн томоохон шинэчлэлийн нэг болсон. 

Хууль тогтоомжийн тухай хуулийн 51 дүгээр зүйл болон Засгийн газрын  2016  оны  “Аргачлал батлах тухай” 59  дүгээр  тогтоолын 6  дугаар  хавсралтаар  баталсан  “Хууль тогтоомжийн  хэрэгжилтийн  үр  дагаварт  үнэлгээ  хийх  аргачлал” (цаашид “аргачлал” гэх)-ын дагуу Нийгмийн даатгалын ерөнхий хуулийн холбогдох зүйл, хэсэг, заалтыг хамааруулан энэхүү үнэлгээг хийж гүйцэтгэлээ.

1.1. [bookmark: _Toc196842513][bookmark: _Toc200357600]Үнэлгээ хийх шалтгаан 
[bookmark: _Hlk147402576]
Монгол Улсын Их Хурлын 2020 оны “Алсын хараа-2050 Монголд Улсын урт хугацааны хөгжлийн бодлого батлах тухай” 52 дугаар тогтоолын 1 дүгээр хавсралтаар баталсан “Алсын хараа-2050” Монгол Улсын урт хугацааны хөгжлийн бодлого”-ын 3.1-д ”Амьдралын баталгааг хангах нийгмийн хамгааллын үйлчилгээг хөгжүүлж, амьдралын чанарыг дээшлүүлэхүйц нийгмийн даатгалын тогтолцоог бэхжүүлнэ.” гэж заасан бөгөөд уг зорилтыг хэрэгжүүлэх I үе шат (2021-2030)-нд “Нийгмийн даатгалын хамрах хүрээг өргөжүүлнэ”, “Нийгмийн даатгалын сангийн хөрөнгийн зохистой удирдлагыг төлөвшүүлж, санг алдагдалгүй түвшинд хүргэх, нийгмийн даатгалын бүрэн бие даасан тогтолцоог бий болгоно” гэсэн арга хэмжээнүүдийг хэрэгжүүлэхээр заасан.

Мөн тогтоолын 2 дугаар хавсралтаар баталсан ““Алсын хараа-2050” Монгол Улсын урт хугацааны хөгжлийн бодлогын хүрээнд 2021-2030 онд хэрэгжүүлэх үйл ажиллагааны зорилт”-ын 3.1.2-т “Нийгмийн даатгалын хууль, эрх зүйн орчныг боловсронгуй болгоно” гэж, 3.1.3-т “Бүх ахмад настанд суурь тэтгэвэр олгоно” гэж, 3.1.4-т “Хувийн тэтгэврийн нэмэлт даатгалыг нэвтрүүлж, төрийн болон хувийн тэтгэврийн сангаас тэтгэвэр авах нөхцөлийг бүрдүүлж, санхүүгийн зах зээлийг дэмжинэ” гэж, 3.1.8-д “Тэтгэврийн даатгалын хагас хуримтлалын тогтолцоонд хэсэгчлэн шилжүүлж, 1979 оноос хойш төрсөн даатгуулагчийн тэтгэврийн даатгалын шимтгэлийг бодит хуримтлал болгоно” гэж, 3.1.6-д “Нийгмийн даатгалын сангийн хөрөнгө оруулалтын бодлогыг тодорхойлно” гэж, 3.1.9-д “Тэтгэврийн даатгалын тогтолцоог бүрэн хуримтлалын тогтолцоонд шилжүүлэх үе шатыг эхлүүлнэ” гэж тус тус заасан.

Монгол Улсын Их Хурлын 2025 оны “Монгол Улсыг 2026-2030 онд хөгжүүлэх таван жилийн үндсэн чиглэл батлах тухай” 109 дүгээр тогтоолын 1 дүгээр хавсралтаар баталсан “Монгол Улсыг 2026-2030 онд хөгжүүлэх таван жилийн үндсэн чиглэл”-ийн 1.2-т “Хөдөлмөрийн харилцаа, цалин хөлс, нийгмийн даатгалын уялдааг сайжруулж, зохистой хөдөлмөр эрхлэлтийг нэмэгдүүлэх замаар дундаж давхаргын эзлэх хувийг 20 хувиар нэмэгдүүлнэ” гэж тусгагдсан.

Түүнчлэн, Монгол Улсын Их Хурлын 2024 оны 21 дүгээр тогтоолын 1 дүгээр хавсралтаар баталсан “Монгол Улсын Засгийн газрын 2024-2028 оны үйл ажиллагааны хөтөлбөр”-ийн 2.1.3.2-т “Нийгмийн даатгалын хамрах хүрээг өргөтгөж, нийгмийн даатгалын үйлчилгээг даатгуулагчийн эрэлт, хэрэгцээнд нийцүүлэн, их өгөгдөлд тулгуурлан, цаг хугацаа, орон зайнаас үл хамааран цахимаар авах боломжийг бүрдүүлнэ” гэж, 2.1.3.7-д “Нийгмийн даатгалын сангуудын засаглалыг сайжруулж, санхүүгийн тогтвортой байдлыг бэхжүүлж, хөрөнгийн менежментийг ил тод, шилэн болгоно” гэж, 3.2.1.5-д “Нийгмийн даатгалын тогтолцооны шинэчлэлийг үргэлжлүүлэн ажил олгогч, даатгуулагчид харилцан өгөөжтэй байх эрх зүйн зохицуулалтыг нэвтрүүлнэ” гэж, 3.2.1.6-д “Ажил гүйцэтгэх, хөлсөөр ажиллах гэрээгээр тохирсон хөдөлмөрийн хөлсөнд нийгмийн даатгалын шимтгэл ногдуулахдаа уян хатан, хөнгөлөлттэй байх нөхцөлийг бүрдүүлнэ” гэж тус тус заасан.

Нийгмийн даатгалын багц хууль хэрэгжиж эхэлсэн хугацаанаас хойш 31 удаагийн нэмэлт, өөрчлөлт оруулж нийгмийн даатгалын хамрах хүрээг өргөтгөх, үйлчилгээний нэр төрлийг нэмэгдүүлэх, ажил олгогч, даатгуулагчийн шимтгэлийн  хувь хэмжээг өөрчлөх, нийгмийн даатгалын удирдлагын тогтолцоог боловсронгуй болгох зэргээр даатгуулагч, тэтгэвэр авагчийн эрх ашигт нийцсэн арга хэмжээг хуульчлан хэрэгжүүлж ирсэн. 

Улсын Их Хурлын чуулганы 2023 оны 07 дугаар сарын 07-ны өдрийн нэгдсэн хуралдаанаар Нийгмийн даатгалын багц хуулийн шинэчилсэн найруулгыг батлан 2024 оны 01 дүгээр сарын 01-ний өдрөөс эхлэн мөрдөж байна.

Нийгмийн даатгалын багц хуулийн шинэчлэлийн үзэл баримтлал нь нийгмийн даатгалын харилцааг зөвхөн нийгмийн даатгалын хууль тогтоомжоор зохицуулах, хамрах хүрээг өргөтгөх, үйлчилгээний нэр төрлийг нэмэгдүүлэх, даатгуулагчийн төрлийг нарийвчлан тодорхойлох, ажил олгогчид шимтгэлийн хөнгөлөлт, чөлөөлөлт үзүүлэх, шимтгэлийг нөхөн төлөх, нийгмийн даатгалын сангийн менежментийг сайжруулах, мэдээллийн ил тод байдлыг хангах зэрэг асуудлууд юм.

Мөн тэтгэврийн олон давхаргат тогтолцоог нэвтрүүлэх, санхүүжилтийн хуваарилалтын зарчмаас хагас хуримтлалын тогтолцоонд шилжих, даатгуулагч тэтгэврийн нөөц сангийн хуримтлалтай болох, хуримтлалаа эрүүл мэнд, боловсрол, орон сууцны ипотекийн санхүүжилтэд зарцуулах, тэтгэврийн тусгай зохицуулалтын дагуу нэмэлт тэтгэвэр авах, тэтгэврийг жил бүр инфляцын түвшинтэй уялдуулан нэмэгдүүлэх, тэтгэвэр бодох цалин хөлсөнд итгэлцүүр хэрэглэх,  тэтгэмж авах нөхцөлийг сайжруулах, тэтгэмжийн хэмжээг нэмэгдүүлэх зэрэг харилцааг зохицуулсан.

Нийгмийн даатгалын харилцаа нь улс орны нийгэм, эдийн засгийн байдал, хүн амын насны бүтэц, дундаж наслалт, хөдөлмөрийн харилцааны хэв шинжийн өөрчлөлттэй холбоотойгоор өөрчлөгдөх шаардлага гарч байгаа бөгөөд хууль тогтоомжид нэгэн зэрэг олон өөрчлөлт, шинэчлэлт хийх нь даатгуулагчийн тэтгэвэр, тэтгэмж, төлбөр, эрүүл мэндийн нөхөн сэргээлтийн зардал авах эрх, тэтгэвэр, тэтгэмжийн хэмжээ буурах зэрэг сөрөг нөлөө үзүүлэх боломжтой юм.

Засгийн газрын 2016 оны 59 дүгээр тогтоолын 6 дугаар хавсралтаар баталсан “Хууль тогтоомжийн хэрэгжилтийн үр дагаварт үнэлгээ хийх аргачлал”-ын 3.2.4-т заасны дагуу “нийгмийн бүлэг, төрийн бус байгууллага хуулийн хэрэгжилттэй холбоотой тодорхой асуудлаар түүнийг өөрчлөх, шинэчлэх, эсхүл хүчингүй болгох талаар үндэслэл бүхий санал гаргасан” гэж заасны дагуу хууль санаачлагч, төрийн болон төрийн бус байгууллагууд, холбоод, ажил олгогчид, даатгуулагчдаас Нийгмийн даатгалын ерөнхий хуулийн зохицуулалттай холбоотой санал хүсэлт гаргасаар байна. 

Иймээс дээрх бодлогын баримт бичиг дэвшүүлсэн зорилтыг хэрэгжүүлэх, нийгмийн даатгалын харилцаанд оролцогч талуудаас гаргасан санал, Олон улсын хөдөлмөрийн байгууллага, Дэлхийн банк, Азийн хөгжлийн банк, Европын холбоо зэрэг олон улсын байгууллагаас Монгол Улсын нийгмийн даатгалын тогтолцоонд өгсөн зөвлөмжүүдийг харгалзан одоо мөрдөж байгаа хуулийн өнөөгийн зохицуулалтыг нийцүүлэх, уялдааг хангах, сайжруулах, тулгамдсан асуудлыг шийдвэрлэх бодит хэрэгцээ, шаардлага үүсэж байгаа тул Нийгмийн даатгалын ерөнхий хуулийн хэрэгжилтийн үр дагаварт энэхүү үнэлгээг хийсэн болно.

1.2. [bookmark: _Toc196842514][bookmark: _Toc200357601]Үнэлгээ хийх хүрээ

Үнэлгээний хүрээг тогтоох ажиллагаа нь хууль тогтоомжийн хэрэгжилтийн үр дагаврыг судлах явцад агуулгын хувьд чухал ач холбогдолтой, нөлөөлөл үзүүлэх хамгийн гол зохицуулалтыг тодорхойлоход чиглэдэг. Аргачлалын 3 дугаар зүйлийн 3.3.1-д “үнэлгээ хийх хүрээг тогтоох ажиллагаа нь хууль тогтоомжийн хэрэгжилтийн үр дагаврыг судлах явцад агуулгын хувьд ач холбогдолтой, нөлөөлөл үзүүлэх хамгийн гол зохицуулалтыг тодорхойлоход чиглэнэ” гэж заасан байна.

Монгол Улсын Үндсэн хуулийн Арван зургадугаар зүйлийн 5 дахь хэсэгт “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд, мөнгөний тусламж авах эрхтэй” гэж заасан.

Нийгмийн даатгалын ерөнхий хуулийн зорилт нь нийгмийн даатгалын төрөл, хэлбэр, хамрах хүрээг тогтоох, Монгол Улсын иргэн, гадаадын иргэн, харьяалалгүй хүн нийгмийн даатгалд даатгуулах, даатгуулагчийн санхүүгийн эрсдэлийг хуваалцах зорилгоор нийгмийн даатгалын сан бүрдүүлэх, хуваарилах, зарцуулах, гүйцэтгэлийг тайлагнах, хяналт тавих, нийгмийн даатгалын үйл ажиллагаа, нийгмийн даатгалын байгууллагын эрх, үүргийг тодорхойлох харилцааг зохицуулахад оршиж байна.

Өөрөөр хэлбэл нийгмийн даатгалын тогтолцоо нь даатгуулагч, ажил олгогч, төрөөс хуульд заасны дагуу нийгмийн даатгалын санд урьдчилан шимтгэл төлж сан бүрдүүлэх, даатгуулагч нь өндөр наслах, хөдөлмөрийн чадвараа түр буюу урт хугацаагаар алдах, жирэмсний болон амаржсаны амралт эдлэх, ажилгүй болоход өөрт нь, хэрэв даатгуулагч нас барвал түүний асрамжид байсан гэр бүлийн гишүүнд хууль тогтоомжид заасан тэтгэвэр, тэтгэмж, эрүүл мэндийн нөхөн сэргээлтийн зардлын төлбөр олгох, ажил олгогчид үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээний зардал олгох, шимтгэлийн хөнгөлөлт, чөлөөлөлт үзүүлэх нийгмийн хамгааллын арга хэмжээ юм. 

Даатгуулагч санхүүгийн эрсдэлээ нийгмийн даатгалын сантай хуваалцаж, нийгмийн даатгалын сангаас тэтгэвэр, тэтгэмж, эрүүл мэндийн нөхөн сэргээлтийн зардлын төлбөр авахын тулд хуульд заасан шимтгэл төлсөн байвал зохих нөхцөлийг хангасан байх шаардлагатай. 

Иймд Нийгмийн даатгалын ерөнхий хуулийн 7, 13, 18, 19, 29 дүгээр зүйлд болон холбогдох бусад зохицуулалтыг үнэлгээний хамруулах шаардлагатай гэж үзлээ.

1.3. [bookmark: _Toc196842515][bookmark: _Toc200357602]Үнэлгээ хийх шалгуур үзүүлэлтийг сонгож тогтоох

Аргачлалын 3 дугаар зүйлийн 3.4-т хууль тогтоомжийн хэрэгжилтийн үр дагаврыг тодорхойлоход сонгох шалгуур үзүүлэлтүүдийн жагсаалтыг тусгасан бөгөөд Нийгмийн даатгалын ерөнхий хуулийн зарим зүйл, хэсэг, заалтын үр дагаврыг үнэлэхэд дараах 3 шалгуур үзүүлэлтийг сонгож байна. Үүнд:

· [bookmark: _Hlk200318153]3.4.1-т заасан “зорилгод хүрсэн түвшин” шалгуур үзүүлэлтийн хувьд тухайн хууль тогтоомж хэрэгжиж эхэлснээс хойших хугацаанд хуулийн зорилго, зорилтдоо хүрсэн эсэхийг тогтоох;
· 3.4.4-т заасан “хүлээн зөвшөөрөгдсөн байдал” шалгуур үзүүлэлтээр иргэд, хуулийн этгээдээс хууль тогтоомжийг хэрэгжүүлснээр гарсан үр дагаврыг хэрхэн хүлээн авч байгааг тодорхойлох буюу хууль тогтоомжийг нийгэм хүлээн зөвшөөрч, сайн дураар сахин биелүүлж байгаа эсэхийг энэ шалгуур үзүүлэлтээр шалгах; 
· 3.4.5-д заасан “практикт нийцэж байгаа байдал” шалгуур үзүүлэлтийн хүрээнд тухайн хууль тогтоомжийн зохицуулалт хэрхэн хэрэгжиж байгаа, түүний эерэг болон сөрөг үр дагавар хэрэгжүүлэхэд хүндрэл гарч байгаа эсэх зэргийг тодорхойлох зэрэг болно.

Хүснэгт 1: Үнэлгээ хийх шалгуур үзүүлэлтүүд
	№
	Үнэлгээ хийх хуулийн зүйл, заалт
	Шалгуур үзүүлэлт

	1. 
	7 дугаар зүйлийн 7.3, 7.4 дэх хэсэг, 7.3.4, 7.4.10 дахь заалт “өмчийн бүх хэлбэрийн хуулийн этгээд, хүнтэй ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа ажилтан.”
	хүлээн зөвшөөрөгдсөн байдал

	2. 
	13 дугаар зүйл.Нийгмийн даатгалын сангийн хөрөнгө оруулалтын удирдлага
	зорилгод хүрсэн түвшин

	3. 
	18 дугаар зүйл.Нийгмийн даатгалын шимтгэлийн хувь хэмжээ
	практикт нийцэж байгаа байдал

	4. 
	19 дүгээр зүйлийн 19.4 дэх хэсэг “Нийгмийн даатгалын шимтгэл төлөх, тэтгэвэр, тэтгэмж тогтооход баримтлах сарын цалин хөлс, түүнтэй адилтгах орлогын дээд хэмжээ нь албан журмаар даатгуулагчийн хувьд тухайн үед мөрдөж байгаа сарын хөдөлмөрийн хөлсний доод хэмжээг 10 дахин, сайн дураар даатгуулагчийн хувьд 7 дахин нэмэгдүүлсэнтэй тус тус тэнцүү байна.”
	практикт нийцэж байгаа байдал

	5. 
	27 дугаар зүйл.Тэтгэврийн даатгалын нэрийн дансны бүртэл
	практикт нийцэж байгаа байдал

	6. 
	29 дүгээр зүйл.Тэтгэврийн нөөц санг бүрдүүлэх, мөнгөжүүлсэн орлогыг өвлүүлэх
	зорилгод хүрсэн түвшин



1.4. [bookmark: _Toc183047380][bookmark: _Toc200357603]Харьцуулах хэлбэрийг сонгох

Нийгмийн даатгалын ерөнхий хуулийн холбогдох зүйл, хэсэг, заалтын үр дагаврыг үнэлэхдээ тухайн зүйл, хэсэг, заалтын хэрэгжилттэй холбоотой үүссэн асуудал буюу үнэлэх болсон шалтгаан, тогтоосон хүрээ, шалгуур үзүүлэлтээс хамааран аль болох тохиромжтой харьцуулах хэлбэрийг аргачлалын 3.5.3-т заасан дараах шалгууруудаас сонгосон болно. Үүнд:

· [bookmark: _Hlk200330225]Байх ёстой болон одоо байгаа хэлбэр нь хууль тогтоомж хүчин төгөлдөр үйлчилж эхэлснээс хойш гарсан үр дагаврыг бодитой хэмжиж тогтоосон үзүүлэлтүүдийг тухайн хууль тогтоомжоор тогтоосон шаардлага, норм, хугацаа, давтамж, хэмжиж болохуйц тодорхой тоогоор илэрхийлэгдсэн тоон үзүүлэлттэй харьцуулах хэлбэрээр хууль тогтоомжийн зорилгын хэрэгжилт ямар түвшинд байгааг тогтоох;
· Хууль тогтоомж батлагдахаас өмнөх болон хууль тогтоомж батлагдсанаас хойш хэлбэр нь хууль тогтоомж хүчин төгөлдөр үйлчлэхээс өмнөх нөхцөл байдлыг хууль тогтоомж хүчин төгөлдөр хэрэгжсэний дараах нөхцөл байдал буюу хууль тогтоомжийн хэрэгжилтийн явцад гарч байгаа үр дагавартай харьцуулан дүн шинжилгээ хийх;
· Хууль тогтоомж хүчин төгөлдөр үйлчилж эхэлснээс хойш хэлбэр нь хууль тогтоомж хүчин төгөлдөр үйлчилж эхэлснээс хойш нөхцөл байдал хэрхэн өөрчлөгдсөнийг он дарааллаар судалж тогтоох;
· Тохиолдол судлах хэлбэр нь хууль тогтоомж (түүний зүйл, хэсэг, заалт), эсхүл үнэлгээний хүрээгээр тогтоосон ижил төстэй эрх зүйн хэм хэмжээ өөр, өөр орчин нөхцөлд (бусад улсад, өөр орон нутагт гэх мэт) хэрэгжиж байгаа байдлыг харьцуулан дүн шинжилгээ хийх.

Эдгээр харьцуулах хэлбэрийн шалгууруудаас тогтоосон хүрээ бүрээр тохиромжтой хэлбэрийг дараах байдлаар сонгосон болно. Үүнд:

Хүснэгт 2: Үнэлгээ хийх харьцуулах хэлбэрүүд
	№
	Үнэлгээ хийх хуулийн зүйл, заалт
	Шалгуур үзүүлэлт

	1. 
	7 дугаар зүйлийн 7.4 дэх хэсэг, 7.4.10 дахь заалт “өмчийн бүх хэлбэрийн хуулийн этгээд, хүнтэй ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа ажилтан.”
	· Хууль тогтоомж батлагдахаас өмнөх болон хууль тогтоомж батлагдсанаас хойш

	2. 
	13 дугаар зүйл.Нийгмийн даатгалын сангийн хөрөнгө оруулалтын удирдлага
	· Хууль тогтоомж хүчин төгөлдөр үйлчилж эхэлснээс хойш

	3. 
	18 дугаар зүйл.Нийгмийн даатгалын шимтгэлийн хувь хэмжээ
	· Хууль тогтоомж батлагдахаас өмнөх болон хууль тогтоомж батлагдсанаас хойш

	4. 
	19 дүгээр зүйлийн 19.4 дэх хэсэг “Нийгмийн даатгалын шимтгэл төлөх, тэтгэвэр, тэтгэмж тогтооход баримтлах сарын цалин хөлс, түүнтэй адилтгах орлогын дээд хэмжээ нь албан журмаар даатгуулагчийн хувьд тухайн үед мөрдөж байгаа сарын хөдөлмөрийн хөлсний доод хэмжээг 10 дахин, сайн дураар даатгуулагчийн хувьд 7 дахин нэмэгдүүлсэнтэй тус тус тэнцүү байна.”
	· Тохиолдол судлах

	5. 
	27 дугаар зүйл.Тэтгэврийн даатгалын нэрийн дансны бүртгэл
	· Хууль тогтоомж хүчин төгөлдөр үйлчилж эхэлснээс хойш

	6. 
	29 дүгээр зүйл.Тэтгэврийн нөөц санг бүрдүүлэх, мөнгөжүүлсэн орлогыг өвлүүлэх
	· Хууль тогтоомж хүчин төгөлдөр үйлчилж эхэлснээс хойш



1.5. [bookmark: _Toc196842518][bookmark: _Toc200357604]Шалгуур үзүүлэлтийг томьёолох 

Нийгмийн даатгалын ерөнхий хуулийн зарим зүйл, хэсэг, заалтын үр дагаврыг үнэлэхээр сонгосон “зорилгод хүрсэн түвшин”, “хүлээн зөвшөөрөгдсөн байдал”, “практикт нийцэж байгаа байдал” гэсэн 3 шалгуур үзүүлэлтийг сонгосон. 

Аргачлалын 3 дугаар зүйлийн 3.6-д заасны дагуу үнэлгээ хийхээр тогтоосон хүрээ хязгаар буюу зүйл, хэсэг, заалт тус бүрээр тодорхой таамаглалыг дэвшүүлэх, эсхүл асуулт тавих замаар дараах шалгуур үзүүлэлтийг томьёолсон болно. Үүнд:

Хүснэгт 3: Үнэлгээ хийх шалгуур үзүүлэлтийн томьёолол
	№
	Үнэлгээ хийх хуулийн зүйл, заалт
	Шалгуур үзүүлэлт

	1. 
	7 дугаар зүйлийн 7.4 дэх хэсэг, 7.4.10 дахь заалт “өмчийн бүх хэлбэрийн хуулийн этгээд, хүнтэй ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа ажилтан.”
	· Энэ төрлийн гэрээтэй холбоотой практикт ямар хүндрэл, бэрхшээл гарч байна вэ

	2. 
	13 дугаар зүйл.Нийгмийн даатгалын сангийн хөрөнгө оруулалтын удирдлага
	· Энэ зүйлийн хэрэгжилтэд асуудал тулгарч байгаа эсэх

	3. 
	18 дугаар зүйл.Нийгмийн даатгалын шимтгэлийн хувь хэмжээ
	· Олон нийтийн зүгээс шимтгэл бууруулах хүсэлт тавьдаг. Шимтгэл бууруулах боломжтой эсэх

	4. 
	19 дүгээр зүйлийн 19.4 дэх хэсэг “Нийгмийн даатгалын шимтгэл төлөх, тэтгэвэр, тэтгэмж тогтооход баримтлах сарын цалин хөлс, түүнтэй адилтгах орлогын дээд хэмжээ нь албан журмаар даатгуулагчийн хувьд тухайн үед мөрдөж байгаа сарын хөдөлмөрийн хөлсний доод хэмжээг 10 дахин, сайн дураар даатгуулагчийн хувьд 7 дахин нэмэгдүүлсэнтэй тус тус тэнцүү байна.”
	· Ажил олгогч шимтгэл төлөхдөө ямар нэг хязгааргүйгээр, харин даатгуулагч сарын хөдөлмөрийн хөлсний доод хэмжээг 10 болон 7 дахин нэмэгдүүлсэнтэй тэнцүү байдлаар ялгаатай төлж байна вэ.

	5. 
	27 дугаар зүйл.Тэтгэврийн даатгалын нэрийн дансны бүртэл
	· Энэ зүйлийн хэрэгжилтэд асуудал тулгарч байгаа эсэх

	6. 
	29 дүгээр зүйл.Тэтгэврийн нөөц санг бүрдүүлэх, мөнгөжүүлсэн орлогыг өвлүүлэх
	· Энэ зүйлийг хэрэгжүүлэхэд ямар эерэг, сөрөг нөхцөл үүсэж байна вэ



1.6. [bookmark: _Toc196842519][bookmark: _Toc200357605]Мэдээлэл цуглуулах аргыг сонгох

Нийгмийн даатгалын ерөнхий хуулийн зарим зүйл, хэсэг, заалтыг үнэлэх зорилгоор аргачлалын 3.7.3-т заасны дагуу дараах аргуудыг ашигласан болно. Үүнд: 

1. Бэлэн байгаа мэдээллийг цуглуулахдаа тухайн хууль тогтоомжийг хэрэглэж гаргасан шүүхийн шийдвэр буюу шүүхийн практик, тухайн сэдвээр гарсан мэргэжлийн ном, товхимол, гарын авлага, эмхэтгэл, өгүүлэл, илтгэл, эрдэм шинжилгээ, судалгааны тайлан, статистикийн тоо баримт, хэвлэл мэдээллийн хэрэгслийн эх сурвалжийг ашиглах;
2. Хууль тогтоомжийн хэрэгжилтийг хариуцан зохион байгуулж байгаа болон чиг үүргээрээ түүнтэй холбоотой төрийн байгууллага, албан хаагч, хуулийн хэрэгжилтэд өртөж байгаа иргэн, хуулийн этгээдээс мэдээллийг ярилцлагын аргаар ашиглах; 
3. Тодорхой салбар, чиглэлээр мэргэшсэн мэргэжилтнүүд, эсхүл хууль тогтоомж хэрэгжүүлж байгаа буюу түүний хэрэгжилтэд хамаарах бусад субьектийг оролцуулсан уулзалт, ярилцлага зөвлөгөөнийг зохион байгуулан хэрэгцээтэй мэдээллээ олж авах; 
4. Хууль тогтоомж хэрэгжиж байгаа орчин нөхцөлд биечлэн очиж, ажиглалт хийх болон ярилцлагын аргыг ашиглан мэдээлэл цуглуулах зэрэг болно.
[bookmark: _Toc196842520][bookmark: _Toc200357606]ХОЁР. ХЭРЭГЖҮҮЛЭХ ҮЕ ШАТ 

Нийгмийн даатгалын ерөнхий хуулийн зарим зүйл, хэсэг, заалтад үнэлгээ хийхдээ мэдээлэл цуглуулах аргуудын дагуу холбогдох мэдээлэл цуглуулах, судалгаа хийх ажлыг холбогдох баримт бичгийг цуглуулан үнэлгээг хийсэн болно. Үүнд:

· Урт, дунд хугацааны хөгжлийн бодлого, хөтөлбөрүүд;
· Нийгмийн даатгалын хууль тогтоомжууд;
· Монгол Улсын нийгэм, эдийн засгийн үзүүлэлтүүд;
· Нийгмийн даатгалын статистик мэдээллүүд;
· Олон улсын байгууллагуудаас хийсэн тайлан, зөвлөмжүүд зэрэг болно.











[bookmark: _Toc196842521][bookmark: _Toc200357607]ГУРАВ. ҮНЭЛЭХ ҮЕ ШАТ 
Үнэлэх үе шатанд сонгосон шалгуур үзүүлэлтийн томьёоллын дагуу Нийгмийн даатгалын ерөнхий хуулиас сонгож авсан зохицуулалтуудад дараах байдлаар үнэлгээ хийлээ.

3.1. [bookmark: _Toc200357608]Ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа хүнийг нийгмийн даатгалд албан журмаар хамруулж, гэрээгээр тохирсон орлогод нийгмийн даатгал шимтгэл ногдуулах зохицуулалтын талаар:

Нийгмийн даатгалын ерөнхий хуулийн 7 дугаар зүйлийн 7.3.4, 7.4.10, 19 дүгээр зүйлийн 19.1.2, 32 дугаар зүйлийн 32.2.1 дэх заалтын дагуу өмчийн бүх хуулийн этгээд болон хүнтэй ажил гүйцэтгэх, хөлсөөр ажиллах болон тэдгээртэй адилтгах гэрээгээр ажиллаж байгаа хүн нийгмийн даатгалд албан журмаар даатгуулах, тухайн гэрээгээр тохирсон цалин хөлсөнд нийгмийн даатгалын шимтгэл ногдуулах зохицуулалтыг тусгасан.

Нийгмийн даатгалд албан журмаар даатгуулах харилцаа нь хөдөлмөрийн харилцаатай шууд хамааралтай буюу нэг талаас ажил олгогч, хуулийн этгээд ажилтныхаа нийгмийн баталгааг хангах үүрэг хүлээх, нөгөө талаас ажилтан, иргэн хөдөлмөрийн чадвартай буюу ажил, хөдөлмөр эрхэлж орлого олох боломжтой үедээ урьдчилан шимтгэл төлж даатгуулаад, эрсдэл тохиолдсон үедээ нийгмийн даатгалын сангаас тэтгэвэр, тэтгэмж, төлбөр авч санхүүгийн эрсдэлээ хуваалцах нийгэм, эдийн засгийн арга хэмжээ юм.

Нийгмийн даатгалын сангийн 2025 оны статистик мэдээллээр нийгмийн даатгалд шимтгэл төлөгч 63.8 мянган ажил олгогч, 1,180.5 мянган албан журмаар даатгуулагч, 169.8 мянган сайн дураар даатгуулагч хамрагдаж байгаа нь Монгол Улсын нийт ажиллах хүчний 80.8 хувь байна.

Улсын Их Хурлаас 1994 онд батлан мөрдөж байсан Нийгмийн даатгалын тухай хуулийн 4 дүгээр зүйлийн 2 дахь хэсгийн 1-т заасан “өмчийн бүх хэвшлийн аж ахуйн нэгж, байгууллага, төрийн бус, шашны болон бусад байгууллага, иргэнтэй байгуулсан хөдөлмөрийн гэрээ болон Иргэний хуулийн 343, 359 дүгээр зүйлд заасан гэрээний дагуу ажиллаж байгаа Монгол Улсын иргэн, гадаадын иргэн, харьяалалгүй хүн” нийгмийн даатгалын 4 төрөлд буюу тэтгэврийн, тэтгэмжийн, үйлдвэрлэлийн осол, мэргэжлээс шалтгаалсан өвчний даатгал, ажилгүйдлийн даатгалд албан журмаар даатгуулж байсан.

Улсын Их Хурлын 2023 оны 07 дугаар сарын 07-ны өдрийн чуулганаар Нийгмийн даатгалын багц хуулийн шинэчилсэн найруулгыг батлан, 2024 оны 01 дүгээр сарын 01-ний өдрөөс мөрдөж эхэлсэн. Энэ хүрээнд хөдөлмөрийн харилцааны хэв шинж өөрчлөгдөж хөлсөөр хөдөлмөр эрхлэгчид нь хөдөлмөрийн гэрээнээс бусад төрлийн гэрээний үндсэн дээр хөдөлмөр эрхэлж байгаагаас тэдгээрт хэрхэн нийгмийн даатгалын шимтгэл ногдуулах асуудлыг зохицуулах, шимтгэл ногдуулах орлогын бүрэлдэхүүнийг ялгаатай хэрэглэж байгааг нэг мөр хэрэгжүүлэх зорилгоор Нийгмийн даатгалын ерөнхий хуулийн шинэчилсэн найруулгад нийгмийн даатгалын шимтгэл ногдуулах орлогын бүрэлдэхүүнийг тодорхой зааж хуульчилжээ.

Нийгмийн даатгалын ерөнхий хуулийн 4 дүгээр зүйлд Цалин хөлс, түүнтэй адилтгах орлогын тодорхойлолт, 18 дугаар зүйлд Нийгмийн даатгалын шимтгэлийн хувь хэмжээ, 19 дүгээр зүйлд Нийгмийн даатгалын шимтгэл ногдох орлогын бүрэлдэхүүн, 21 дүгээр зүйлд Нийгмийн даатгалын шимтгэл төлөлтийн харилцааг тус тус нарийвчлан зохицуулсан.

Тухайлбал, Нийгмийн даатгалын ерөнхий хуулийн 7.4.10-т заасан “өмчийн бүх хэлбэрийн хуулийн этгээд, хүнтэй ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа ажилтан” нь нийгмийн даатгалын тэтгэврийн болон тэтгэмжийн даатгалын төрөлд албан журмаар даатгуулна гэж, 19.1.2-т нийгмийн даатгалын шимтгэл ногдох орлогын бүрэлдэхүүн нь “Иргэний хуулийн 343, 359 дүгээр зүйлд заасан ажил гүйцэтгэх, хөлсөөр ажиллах гэрээ болон тэдгээртэй адилтгах гэрээгээр тохирсон цалин хөлс” гэж, 21.1-т “ажил олгогч даатгуулагчийн цалин хөлс, түүнтэй адилтгах орлогоос нийгмийн даатгалын шимтгэлийг сар бүр тооцон суутгаж, ажил олгогчийн цалин хөлсний сан, түүнтэй адилтгах орлогоос тооцсон шимтгэлийн хамт тухайн сард багтаан нийгмийн даатгалын санд төлнө” гэж тус тус заасан. 

Өөрөөр хэлбэл, ажил гүйцэтгэх, хөлсөөр ажиллах гэрээ болон тэдгээртэй адилтгах гэрээгээр тохирсон зөвхөн цалин хөлснөөс тэтгэврийн даатгалын болон тэтгэмжийн даатгалын шимтгэл төлөх буюу цалин хөлсний сан, цалин хөлснөөс ажил олгогч, ажилтан тус бүр тэтгэврийн даатгалын санд 8.5 хувь, тэтгэмжийн даатгалын санд ажил олгогч 1 хувь, ажилтан 0.8 хувиар шимтгэл төлж, харин үйлдвэрлэлийн осол, мэргэжлээс шалтгаалсан өвчний даатгалын болон ажилгүйдлийн даатгалын санд шимтгэл төлөхгүй зохицуулалт үйлчилж байна. 2025 оны байдлаар 47.9 мянган хүн дээрх гэрээний дагуу ажиллаж шимтгэл төлж байна.

	Жишээ нь: Ажилтан ажил гүйцэтгэх гэрээний дагуу 3 сарын хугацаанд нийт 10,000,000 төгрөгийн дүнгээр ажиллахаар тохирсон ба үүний 3,000,000 төгрөг нь цалин хөлс гэж үзвэл уг цалин хөлснөөс ажил олгогч 9.5 хувь буюу 285,000 төгрөг, ажилтан 9.3 хувь буюу 279,000 төгрөгийн шимтгэлийг тэтгэвэр, тэтгэмжийн санд төлнө. 



Нэг талаас ажилтан нийгмийн даатгалын хууль тогтоомжид заасан нөхцөлийг хангасан тохиолдолд тэтгэмжийн даатгалын сангаас хөдөлмөрийн чадвар түр алдсаны тэтгэмж, жирэмсний болон амаржсаны тэтгэмж, тэтгэврийн даатгалын сангаас өндөр насны, хөдөлмөрийн чадвар алдсаны, тэжээгчээ алдсаны тэтгэвэр авах эрхтэй. Тухайлбал ердийн өвчин, ахуйн ослын улмаас хөдөлмөрийн чадвараа түр алдаж эрүүл мэндийн байгууллагаас тусламж, үйлчилгээ авсан бол хөдөлмөрийн чадвараа түр алдахын өмнөх дараалсан гурав ба түүнээс дээш сар тэтгэмжийн даатгалын шимтгэл төлсөн учир хөдөлмөрийн чадвар түр алдсаны тэтгэмжийг цалин хөлс, түүнтэй адилтгах орлогын дунджаас авах эрхтэй болж санхүүгийн болон нийгмийн эрсдэлээ багасгаж, даван туулах боломжтой. Цаашлаад ажил олгогч болон даатгуулагчийн төлсөн шимтгэлийн хэмжээ, даатгуулсан хугацаатай уялдсан тэтгэвэр, тэтгэмжийг тогтоолгон авах эрхтэй болж нийгмийн баталгаа нь хангагдах ач холбогдолтой юм.

Хуулийн энэхүү зохицуулалтыг үнэлэхээр сонгосон “хүлээн зөвшөөрөгдсөн байдал” шалгуур үзүүлэлтээр хуулийн ажиллуулагч, ажилтан нь сайн дураар сахин биелүүлэхээс зайлсхийж байна. Тухайлбал, Монголын даатгалын зах зээлийн холбоо НҮТББ, Улаанбаатар хотын худалдааны танхим, Эдийн засгийн хөгжлийн төв УТҮГ зэрэг байгууллагаас дээрх гэрээгээр ажиллаж байгаа бол нийгмийн даатгалд албан журмаар хамрагдахгүй зогсоож, уян хатан нөхцөлөөр даатгуулах нөхцөлийг бүрдүүлэх талаар санал хүсэлтээ илэрхийлжээ.

Монгол Улсын Засгийн газрын 2024-2028 оны үйл ажиллагааны хөтөлбөр”-т “Ажил гүйцэтгэх, хөлсөөр ажиллах гэрээгээр тохирсон хөдөлмөрийн хөлсөнд нийгмийн даатгалын шимтгэл ногдуулахдаа уян хатан, хөнгөлөлттэй байх нөхцөлийг бүрдүүлнэ” гэж заасан.

Иймд Нийгмийн даатгалын ерөнхий хуулийн 7.4.10-т заасны дагуу ажилтан хэдэн ч аж ахуйн нэгж, байгууллагатай ажил гүйцэтгэх, хөлсөөр ажиллах болон тэдгээртэй адилтгах гэрээний дагуу давхар ажиллаж байгаа болон хөдөлмөрийн гэрээгээр албан журмаар даатгуулагч өмчийн бүх хэлбэрийн хуулийн этгээд, хүнтэй ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа бол нийгмийн даатгалын шимтгэл төлж байгаа зохицуулалтыг өөрчлөн уян хатан нөхцөлийг бүрдүүлэх шаардлагатай байна.

Хөдөлмөрийн зах зээлийн бүтэц өөрчлөгдөж байгаатай холбогдуулан оюутан, залуучуудын ирээдүйн нийгмийн баталгааг хангах, хөдөлмөрийн зах зээлд дадлагажуулах замаар ур чадвартай ажилтан бэлтгэх замаар аж ахуйн нэгж, байгууллагатай хөлсөөр ажиллах, ажил гүйцэтгэхээр гэрээгээр ажиллаж байгаа оюутнуудыг тодорхой хугацаанд нийгмийн даатгалын шимтгэлээс чөлөөлөх, тэдний хөдөлмөр эрхлэлтийг дэмжих шаардлага үүсэж байна. 

Зөвлөмж:

Ажил гүйцэтгэх, хөлсөөр ажиллах болон тэдгээртэй адилтгах хэд хэдэн гэрээ байгуулан ажиллаж байгаа ажилтны орлогыг нэмэгдүүлэх, хөдөлмөр эрхлэлтийг дэмжиж, зөвхөн үндсэн ажил олгогчоос олгож байгаа цалин хөлснөөс нийгмийн даатгалын шимтгэл төлөх уян хатан зохицуулалтыг Нийгмийн даатгалын ерөнхий хуульд нэмэлт, өөрчлөлт оруулах замаар тусгах зөвлөмж өгч байна.

Монгол Улсын Засгийн газраас хэрэгжүүлж байгаа эдийн засгаа идэвхижүүлэх, аж ахуйн нэгж, байгууллагын бизнесийн үйл ажиллагааг дэмжих бодлогын хүрээнд шинээр бизнес эрхэлж байгаа цөөн ажилтантай ажил олгогчийг үйл ажиллагаа нь жигдрэх хүртэл тодорхой хугацаанд ажил олгогчийн төлөх шимтгэлээс чөлөөлөх боломжийг судлах, холбогдох тооцоо судалгаа хийж, Нийгмийн даатгалын ерөнхий хуульд нэмэлт, өөрчлөлт оруулах замаар хууль, эрх зүйн орчинг бүрдүүлэх.

3.2. [bookmark: _Toc200357609]Нийгмийн даатгалын сангийн хөрөнгө оруулалтын удирдлагын талаар:

Нийгмийн даатгалын ерөнхий хуулийн 13 дугаар зүйлд Нийгмийн даатгалын сангийн хөрөнгө оруулалтын удирдлагын асуудлыг тусгасан. 
Тухайлбал, 13.1 дэх хэсэгт нийгмийн даатгалын сангийн чөлөөт үлдэгдлийг найдвартай, үр өгөөжтэй, хариуцлагатай, ил тод, хараат бус байх зарчмыг баримтлан Засгийн газрын үнэт цаас, Монголбанкны үнэт цаас, Төрийн сангийн нэгдсэн дансанд байршуулах мөнгөн хадгаламж, Банкны системд нөлөө бүхий банканд байршуулах мөнгөн хадгаламж гэсэн санхүүгийн хэрэгсэлд хөрөнгө оруулж болно гэж, 13.3 дахь хэсэгт хөрөнгө оруулах үйл ажиллагаанд хяналт тавих, мэргэжил, арга зүйгээр хангах чиг үүрэг бүхий орон тооны бус олон нийтийн хяналтын зөвлөлтэй байх, 35.17-д нийгмийн даатгалын сангийн чөлөөт үлдэгдлийг санхүүгийн хэрэгсэлд хөрөнгө оруулах шийдвэр гаргахад шаардлагатай судалгаа, эрсдэлийг үнэлэх, санал, дүгнэлт гаргах чиг үүрэг бүхий эрсдэлийн удирдлага, актуар тооцоолол хийх, хөрөнгө оруулалт, аудитын орон тооны бус мэргэжлийн хороог Нийгмийн даатгалын үндэсний зөвлөлийн дэргэд ажиллуулна гэж тус тус заасан.

Энэ хүрээнд Нийгмийн даатгалын үндэсний зөвлөлийн 2024 оны 03 дугаар тогтоолоор “Орон тооны бус олон нийтийн хяналтын зөвлөлийн дүрэм”, 2024 оны 04 дүгээр тогтоолоор “Нийгмийн даатгалын үндэсний зөвлөлийн дэргэдэх орон тооны бус мэргэжлийн хорооны ажиллах журам”, 2024 оны 10 дугаар тогтоолоор мэргэжлийн хорооны болон олон нийтийн хяналтын зөвлөлийн гишүүдийг тус тус баталсан байна

Нийгмийн даатгалын сангийн 2024 оны төсвийн тухай хуулийн 6 дугаар зүйл, Засгийн газрын 2024 оны 14 дүгээр тогтоолоор нийгмийн даатгалын сангийн чөлөөт үлдэгдлээс Засгийн газрын урт хугацаат бонд, Монголбанкны үнэт цаас худалдан авахад 2024 онд зарцуулах хөрөнгийн хэмжээг 300.0 тэрбум төгрөгөөр баталсан. Энэ хүрээнд нийгмийн даатгалын сангийн хөрөнгийг Засгийн газрын бондод оруулж, сангийн хөрөнгийг 55.0 тэрбум төгрөгөөр нэмэгдүүлсэн байна.

Түүнчлэн, Засгийн газрын 2025 оны 192 дугаар тогтоолоор нийгмийн даатгалын сангийн чөлөөт үлдэгдлээс Засгийн газрын урт хугацаат бонд, Монголбанкны үнэт цаас худалдан авахад зарцуулах хөрөнгийн хэмжээг 2025 онд 300.0 тэрбум хүртэлх төгрөгөөр баталсан. Мөн Нийгмийн даатгалын үндэсний зөвлөлийн 2025 оны 07 дугаар, 08 дугаар тогтоолоор нийгмийн даатгалын сангийн чөлөөт үлдэгдлээс банкны системд нөлөө бүхий арилжааны банканд 2025 онд хадгаламж хэлбэрээр байршуулах мөнгөн хөрөнгийн дээд хэмжээг 700.0 тэрбум төгрөгөөр, мөнгөн хадгаламжийн хүүгийн доод хэмжээг жилийн 14.20 хувиар шинэчлэн баталснаар арилжааны 4 банканд нийгмийн даатгалын сангийн чөлөөт үлдэгдлээс 700.0 тэрбум төгрөгийг байршуулах зэргээр эрсдэл багатай, тогтмол өгөөжтэй санхүүгийн хэрэгсэлд хөрөнгө оруулж сангийн хөрөнгийг өсгөж байна.




Зөвлөмж:

Нийгмийн даатгалын ерөнхий хуулийн 13.1 дэх хэсэгт заасан нийгмийн даатгалын сангийн хөрөнгийн удирдлагыг сайжруулах, хөрөнгийг зүй зохистой удирдах хууль эрх зүйн орчин бүрдсэн байна. Цаашид нийгмийн даатгалын сангийн хөрөнгийг өсгөх зорилгоор сангийн чөлөөт үлдэгдлийг хөрөнгө оруулах санхүүгийн хэрэгслийг нэмэгдүүлэхийг зөвлөж байна.

3.3. [bookmark: _Toc200357610]Нийгмийн даатгалын шимтгэлийн талаар:

Монгол Улс 1995 оноос 2008 он хүртэлх хугацаанд мөрдөж байсан тэтгэврийн даатгалын шимтгэлийн хувь хэмжээ 2008 онд 5 пунктээр бууруулан 14 хувиар тогтоож хэрэгжүүлсэн. Харин Засгийн газраас Олон улсын валютын сантай хамтран хэрэгжүүлэх “Өргөтгөсөн санхүүжилтийн хөтөлбөр”-ийн хүрээнд ажил, олгогч, даатгуулагчийн төлөх тэтгэврийн даатгалын шимтгэлийн  хэмжээг үе шаттайгаар 2018 оноос нэмэгдүүлэн 2021 онд хуучин түвшинд нь буюу 19.0 хувьд хүргэхээр хуульчилсан хэдий ч коронавируст цар тахлын хүндрэлээс болж 17.0 хувьд хүргэсэн байна.

Сайн дураар даатгуулах иргэний төлбөл зохих тэтгэврийн даатгалын шимтгэлийн хувь хэмжээг 2008 онд 0.5 пунктээр нэмэгдүүлж 10 хувиар мөрдөж байсныг 2018 онд 1.0 пунктээр, 2019 онд 0.5 пунктээр тус тус өсгөж, 2021 онд 0.5 пунктээр бууруулан хуульчлан хэрэгжүүлсэн.

Хүснэгт 1: Нийгмийн даатгалын шимтгэлийн хувь хэмжээний өөрчлөлт /хувиар/
	Даатгалын төрөл
	1991
	1995
	1997
	2008
	2013
	2017
	2018
	2019
	2021.
01
	2021.
07
	2024-

	Албан журмаар
	Тэтгэврийн даатгал
	13.5
	19
	19
	14
	14
	14
	16
	17
	19
	17
	17

	
	үүнээс
	Ажил олгогч
	13.5
	13.5
	13.5
	7
	7
	7
	8
	8.5
	9.5
	8.5
	8.5

	
	
	Даатгуулагч
	-
	5.5
	5.5
	7
	7
	7
	8
	8.5
	9.5
	8.5
	8.5

	
	Тэтгэмжийн даатгал
	-
	2
	2
	1
	1.6
	1.8
	1.8
	1.8
	1.8
	1.8
	1.8

	
	үүнээс
	Ажил олгогч
	-
	1
	1
	0.5
	0.8
	1
	1
	1
	1
	1
	1

	
	
	Даатгуулагч
	-
	1
	1
	0.5
	0.8
	0.8
	0.8
	0.8
	0.8
	0.8
	0.8

	
	Ажилгүйдлийн даатгал
	-
	1
	1
	1
	0.4
	0.4
	0.4
	0.4
	0.4
	0.4
	0.7

	
	 үүнээс
	Ажил олгогч
	-
	0.5
	0.5
	0.5
	0.2
	0.2
	0.2
	0.2
	0.2
	0.2
	0.5

	
	
	Даатгуулагч
	-
	0.5
	0.5
	0.5
	0.2
	0.2
	0.2
	0.2
	0.2
	0.2
	0.2

	
	ҮОМШӨ-ний даатгал
	-
	1.5
	2
	2
	2
	2
	1.8
	1.8
	1.8
	1.8
	1.5

	
	 Ажил олгогч
	-
	1
	1
	1
	1
	0.8
	0.8
	0.8
	0.8
	0.8
	0.5

	
	
	 
	2
	2
	2
	2
	1.8
	1.8
	1.8
	1.8
	1.8
	1.5

	
	
	-
	 
	3
	3
	3
	2.8
	2.8
	2.8
	2.8
	2.8
	2.5

	Сайн дураар
	Нийт
	 
	11.5
	11.5
	12
	12
	12
	13
	13.5
	14.5
	13.5
	13.5

	
	Тэтгэврийн даатгал
	 
	9.5
	9.5
	10
	10
	10
	11
	11.5
	12.5
	11.5
	11.5

	
	Тэтгэмжийн даатгал
	 
	1
	1
	1
	1
	1
	1
	1
	1
	1
	1

	
	ҮОМШӨ-ний даатгал
	 
	1
	1
	1
	1
	1
	1
	1
	1
	1
	1


Үйлдвэрлэлийн осол, мэргэжлээс шалтгаалсан өвчний даатгалд аж ахуйн нэгж, байгууллагын ажилтан албан журмаар даатгуулах бөгөөд түүний өмнөөс ажил олгогч хариуцан шимтгэлийг нь төлдөг зохицуулалттай. Нийгмийн даатгалын бусад төрлөөс ялгаатай нь үйлдвэрлэлийн осол, мэргэжлээс шалтгаалсан өвчний даатгалын санг зөвхөн ажил олгогчийн болон сайн дурын даатгуулагчийн төлсөн шимтгэлийн орлого бүрдүүлдэг. 

Үйлдвэрлэлийн осол, мэргэжлээс шалтгаалсан өвчний даатгалын шимтгэлийн хэмжээг ажил олгогчийн хөдөлмөрийн хөлсний сан, түүнтэй адилтгах орлогоос үйл ажиллагааны чиглэл, хөдөлмөрийн эрүүл ахуй, аюулгүй ажиллагааны шаардлагаас хамааралтайгаар (1995.01.01-2016.12.31-нийг хүртэл 1.0, 2.0, 3.0 хувиар, 2017.01.01-2023.12.31-нийг хүртэл 0.8, 1.8, 2.8 хувиар) ялгавартайгаар төлдөг бол сайн дурын даатгуулагч өөрийн тодорхойлсон цалин хөлс, түүнтэй адилтгах орлогоос 1.0 хувиар төлж уг санг бүрдүүлж байсан.

Монгол Улсын Их Хурлын 2023 оны 07 дугаар сарын 07-ны өдрийн хуралдаанаар шинэчлэн баталсан Нийгмийн даатгалын даатгалын багц хуулийг 2024 оны 01 дүгээр сарын 01-ний өдрөөс шинээр мөрдөгдөж эхэлсэн. 

Шинэчлэн батлагдсан Нийгмийн даатгалын ерөнхий хуулийн зохицуулалтаар үйлдвэрлэлийн осол, мэргэжлээс шалтгаалсан өвчний даатгалын шимтгэлийг хөдөлмөрийн эрүүл ахуй, аюулгүй ажиллагааны шаардлага, эрсдэл, хөдөлмөрийн нөхцөлөөс хамааралтайгаар ажлын байраар ялгаатай (0.5, 1.5, 2.5 хувь) төлдөг болсноор ажил олгогчийн төлөх шимтгэлийн хэмжээ буурсан. Ингэснээр нийт ажил олгогчийн төлөх шимтгэлийн хэмжээ жилдээ 5.4 тэрбум төгрөгөөр буурсан үзүүлэлттэй байна.

Нийгмийн даатгалын сангийн 2026 оны 04 дүгээр сарын мэдээгээр ажилгүйдлийн даатгалын сангаас ажлаас чөлөөлөгдсөн 19,042 даатгуулагчид 104.9 тэрбум төгрөгийн ажилгүйдлийн тэтгэмж олгосон байна. 

Ажилгүйдлийн даатгалын санд 2025 онд 158.8 тэрбум төгрөгийн орлого бүрдүүлж уг сангаас ажилгүйдлийн тэтгэмжид 163.7 тэрбум төгрөг зарцуулсан боловч нийгмийн даатгалын сангийн 2025 оны төсөвт хөдөлмөрийн хөлсний доод хэмжээ нэмэгдсэнтэй холбоотойгоор дундаж тэтгэмжийн өсөлтийн нөлөөлөл, төрийн албан хаагчийн орон тоог 9 хувиар бууруулан 6854 албан хаагчийг чөлөөлсөнтэй холбоотой ажилгүйдлийн тэтгэмжид зарцуулах төсөв, санхүүжилтийн эх үүсвэр дутагдсанаас 2025 оны  9-12 сард үүссэн 17.4 мянган даатгуулагчийн 49.9 тэрбум төгрөгийн ажилгүйдлийн тэтгэмжийн өглөгийг 2025 онд олгож чадаагүй болно. 

Уг сангийн төсөв хүрэлцээгүйн улмаас тухайн онд олгогдоогүй 49.9 тэрбум төгрөгийн ажилгүйдлийн тэтгэмжийг 2026 оны 1 дүгээр сард энэ оны төсвөөс олгосон бөгөөд уг хэмжээгээр 2026 онд олговол зохих ажилгүйдлийн тэтгэмжийн зардлын төсөв дутагдаж өмнөх онд үүссэн хүндрэлтэй нөхцөл байдал 2026 оны 10 дугаар сараас эхлэн давтагдах төлөвтэй байна. 

Хүснэгт 2. Нийгмийн даатгалын сангийн орлого, зарлага 1995- 2025 он /мян. хүн, тэрбум.төг/
	 
Он
 
	Даатгалд хамрагдсан
	Орлого
	Тэтгэвэр, тэтгэмж, төлбөр, зардал авагчийн тоо
	 
Зарлага
 

	
	Ажил олгогчийн тоо
	Даатгуулагчийн тоо
	
	
	

	
	
	албан журмаар
	сайн дураар
	нийт
	
	
	

	1995
	14.1
	395.4
	13.7
	409.1
	30.7
	372.3
	25.3

	2000
	13
	363.9
	17.5
	381.4
	80
	327.7
	72

	2004
	15.8
	336.8
	29.2
	366
	157.3
	367.4
	142.2

	2010
	23.3
	526.7
	63.9
	590.6
	574.7
	440.2
	600.2

	2014
	39.5
	632.9
	185.7
	818.6
	1394.9
	544.8
	1315.1

	2015
	41.6
	799.8
	189.2
	989
	1480.5
	566.3
	1541.5

	2016
	43.1
	799.6
	228.5
	1028.1
	1809.9
	487.9
	1720.3

	2017
	43.6
	836.5
	199.1
	1035.6
	2114.2
	613.7
	1890.9

	2018
	45.9
	907.7
	197
	1104.7
	2090.1
	637.2
	1814.6

	2019
	48.2
	969.5
	187.7
	1157.2
	2485
	655
	2062.3

	2020
	49.3
	953.4
	193.1
	1146.5
	1878.2
	657.2
	2451.8

	2021
	52.4
	1014.4
	163.4
	1177.8
	2705.2
	748.3
	2562.9

	2022
	55.4
	913.1
	156.5
	1069.6
	3512.5
	747.3
	3415.7

	2023
	58.7
	953.8
	152
	1105.8
	4271.6
	711
	4036.2

	2024
	61.0
	996.8
	140.2
	1137
	5609.7
	761.9
	5107.0

	2025
	63.8
	1180.5
	169.8
	1350.3
	6684,4
	798,1
	5848.5



Зөвлөмж:

Үйлдвэрлэлийн осол, мэргэжлээс шалтгаалсан өвчний даатгалын сан нь нийгмийн даатгалын бусад сантай харьцуулахад орлого, зарлагын харьцаа тогтвортой буюу орлого нь зарлагаасаа давж ирсэн байна. Тухайлбал, 2025 онд тус санд  353.3 тэрбум төгрөгийн орлого төвлөрүүлж, 52.1 тэрбум төгрөгийн тэтгэвэр, тэтгэмж, төлбөр, зардлыг даатгуулагчид олгосон байна. 

Иймд ажил олгогчийн шимтгэлийн хэмжээг бууруулах боломжтой эсэхэд нарийвчилсан тооцоо судалгаа хийх замаар ҮОМШӨ-ний даатгалын шимтгэлийн хувь хэмжээг бууруулах зөвлөмж өгч байна.

Түүнчлэн ажилгүйдлийн даатгалын сангийн зарлагын хэмжээ жил бүр өсөж, тухайн онд олговол зохих ажилгүйдлийн тэтгэмжийг дараа онд олгож байгаа нь тухайн жилийн орлогоороо зарлагаа нөхөх боломжгүй байгаа асуудлыг шийдвэрлэх зорилгоор шимтгэлийн хувь хэмжээнд өөрчлөлт оруулах шаардлагатай байна.

3.4. 	Тэтгэврийн даатгалын нэрийн дансны бүртгэлийн талаар:

Тэтгэврийн даатгалын шимтгэлийн нэрийн дансны тухай хууль 1999 оны 06 дугаар сарын 10-ны өдөр батлагдаж 2000 оны 01 дүгээр сарын 01-ний өдрөөс мөрдөж эхэлсэн. Уг хуулиар 1960 оны 01 сарын 01-ний өдөр ба түүнээс хойш төрсөн, тэтгэврийн даатгалын санд даатгуулсан иргэнд нэрийн данс нээж, тэтгэврийн даатгалын шимтгэлийг бүртгэх, бүртгэсэн шимтгэлийн дүнд үндэслэн өндөр насны тэтгэвэр тогтоохтой холбогдсон харилцааг зохицуулж байсан. 

Энэ хуульд зааснаар “нэрийн данс” гэж нийгмийн даатгалын хууль тогтоомжид заасан нөхцөлийг хангасан тэтгэврийн даатгалд даатгуулсан даатгуулагч бүрийн тэтгэврийн даатгалын шимтгэл, олгосон тэтгэвэр зэргийг бүртгэх зориулалттай хийсвэр бүртгэл юм. Өөрөөр хэлбэл нийгмийн даатгалын байгууллага энэ хуульд заасны дагуу 1960 оны 01 дүгээр сарын 01-ний өдрөөс хойш төрсөн даатгуулагчид тэтгэврийн даатгалын шимтгэлийн нэрийн данс нээж тэтгэврийн даатгалын шимтгэлийг хийсвэр тооцооллын аргаар бүртгэж, жил бүр тухайн жилийн нэрийн дансны үлдэгдэлд хүү тооцож байна. 

Улсын Их Хурлын чуулганы 2023 оны 07 дугаар сарын 07-ны өдрийн нэгдсэн хуралдаанаар Нийгмийн даатгалын багц хуулийн шинэчилсэн найруулгыг батлан 2024 оны 01 дүгээр сарын 01-ний өдрөөс эхлэн мөрдөж эхэлсэнтэй холбогдуулан Тэтгэврийн даатгалын шимтгэлийн нэрийн дансны тухай хууль хүчингүй болж нэрийн данс нь өндөр насны тэтгэвэр бодох арга болж өөрчлөгдсөн.

2024 оны 01 дүгээр сарын 01-ний өдрөөс мөрдөж байгаа Нийгмийн даатгалын ерөнхий хуулийн 27 дугаар зүйлийн 27.1 дэх хэсэгт зааснаар тэтгэврийн даатгалын шимтгэл төлсөн 1960 оны 01 дүгээр сарын 01-ний өдөр ба түүнээс хойш төрсөн даатгуулагч тэтгэврийн даатгалын нэрийн данстай байна, түүнчлэн даатгуулагчийн нэрийн дансны орлогын бүрэлдэхүүн, даатгуулагчийн нэрийн дансны тухайн жилийн үлдэгдэлд хүү тооцох, хүүгийн хэмжээг ямар үзүүлэлтээр ямар байгууллага тогтоох талаар зохицуулсан.

Нийгмийн даатгалын сангаас олгох тэтгэврийн тухай хуульд заасны дагуу 1960 оны 01 дүгээр сарын 01-ний өдрөөс 1979 оны 01 дүгээр сарын 01-ний өдөр хүртэл хугацаанд төрсөн болон өндөр насны тэтгэврийг хөнгөлөлттэй болон хөдөлмөрийн хэвийн бус нөхцөлөөр тогтоолгох даатгуулагчийн хувьд цалинд үндэслэсэн болон нэрийн дансны аргаас өөрөө сонгохоор эрх зүйн орчин бүрдүүлсэн 

2025 оны байдлаар нийт 7 иргэн өндөр насны тэтгэврээ нэрийн дансны аргаар тогтоолгосон статистик үзүүлэлт байна.

Энэхүү хуулийн зохицуулалтыг “практикт нийцэж байгаа байдал” шалгуур үзүүлэлтийн хүрээнд үнэлсэн бөгөөд хэрэгжүүлж байгаа хууль тогтоомжийн хүрээнд нэрийн дансны аргаар тэтгэвэр тогтоолгосон хүний тоо цөөн, өндөр цалин хөлстэй даатгуулагчид таатай нөхцөлтэй тэтгэвэр байгаа нь практикт нийцэхгүй нөхцөл үүсгэж байна. 

Дэлхийн банкны баг 2025 оны 9 дүгээр сарын 29-ний өдрөөс 10 дугаар сарын 10-ны өдрийн хооронд Улаанбаатар хотод ажиллаж Монгол Улсын тэтгэврийн тогтолцооны санхүүгийн хэтийн төлөв, тэтгэврийн хийсвэр нэрийн дансны тогтолцоонд шилжүүлэх асуудалд дүн шинжилгээ, тооцоолол хийсэн. Уг тооцооллоор 1979 оны 01 дүгээр сарын 01-ний өдрөөс хойш төрсөн даатгуулагчид нэрийн дансны аргаар тэтгэвэр тогтоолгоход цалинд үндэслэсэн аргаар бодож байгаа тэтгэврийн дүнгээс 2-3 дахин буурах, тэтгэврийн дундаж хэмжээ одоогийнхоос 30-40 хувиар буурч, тэтгэвэр авагчдын хувьд эдийн засгийн болон нийгмийн хүнд цохилт болно гэж үнэлсэн байна. 

 Зөвлөмж:

Нийгмийн даатгалын статистик үзүүлэлтээс харахад нэрийн дансны аргаар өндөр насны тэтгэврийг бодоход цалинд үндэслэсэн аргаар бодогдсон тэтгэврээс бага хэмжээний тэтгэвэр бодогдох, нөгөө талаас нэрийн дансны аргаар өндөр цалин хөлстэй даатгуулагчид таатай нөхцөлтэй тэтгэвэр тогтоогдохоор байна. 

Түүнчлэн 1979 оноос хойш төрсөн даатгуулагч Нийгмийн даатгалын сангаас олгох тэтгэврийн тухай хуульд заасны дагуу сонголтгүйгээр нэрийн дансны аргаар тогтоолгосон тэтгэврийн хэмжээ нь бага тогтоогдох тул тухайн тэтгэвэр авагчийн нийгмийн баталгаа болж чадахгүй нөхцөл байдал үүсэж байгаа тул цалинд үндэслэсэн аргаар тэтгэвэр тогтоох талаар холбогдох хуульд өөрчлөлт оруулахыг зөвлөж байна.

3.5. [bookmark: _Toc200357611]	Нийгмийн даатгалын шимтгэл төлөх орлогын дээд хэмжээний талаар:

Нийгмийн даатгалын ерөнхий хуулийн 19 дүгээр зүйлийн 19.4 дэх хэсэгт нийгмийн даатгалын шимтгэл төлөх, тэтгэвэр, тэтгэмж тогтооход баримтлах сарын цалин хөлс, түүнтэй адилтгах орлогын дээд хэмжээ нь албан журмаар даатгуулагчийн хувьд тухайн үед мөрдөж байгаа сарын хөдөлмөрийн хөлсний доод хэмжээг 10 дахин, сайн дураар даатгуулагчийн хувьд 7 дахин нэмэгдүүлсэнтэй тус тус тэнцүү байхаар заажээ. Харин одоогийн мөрдөж буй хуулиар ажил олгогчийн тухайд ямар нэгэн хязгаарлалтгүй цалин хөлсний сан, түүнтэй адилтгах орлогоос шимтгэл төлж байна.

Нийгмийн даатгалын сангийн 2025 оны статистик мэдээллээр нийгмийн даатгалд шимтгэл төлөгч 63.8 мянган ажил олгогч, 1,180.5 мянган албан журмаар даатгуулагч, 169.8 мянган сайн дураар даатгуулагч хамрагдаж байна. Үүнээс 102.4 мянган даатгуулагч хөдөлмөрийн хөлсний доод хэмжээг 10 дахин нэмэгдүүлснээс их хэмжээний цалин хөлс, түүнтэй адилтгах орлоготой байна.

Энэхүү хуулийн зохицуулалтыг “практикт нийцэж байгаа байдал” шалгуур үзүүлэлтийн хүрээнд үнэлсэн бөгөөд даатгуулагчийн төлөх шимтгэлд сарын цалин хөлс, түүнтэй адилтгах орлогын дээд хэмжээг тогтоосноор богино хугацаанд цалин хөлс, түүнтэй адилтгах орлогоо өндрөөр мэдүүлж шимтгэл төлж, өндөр хэмжээний тэтгэвэр, тэтгэмж тогтоолгон авахаас сэргийлж байгаа боловч ажил олгогчийн төлөх шимтгэл ногдуулах цалин хөлсний сан, түүнтэй адилтгах орлогод дээд хэмжээний хязгаар байхгүй байгаа нь практикт нийцэхгүй буюу ажил олгогчид санхүүгийн ачаалал үүсгэх, ажилтны цалин хөлсийг хязгаарлах зэрэг сөрөг үр дагавартай байна.

 Түүнчлэн, цаашид Монгол Улсад хувийн нэмэлт тэтгэврийн тогтолцооны эрх зүйн орчин бүрдсэн тохиолдолд ажил олгогч ажилтныг хувийн нэмэлт тэтгэврийн хөтөлбөрт хамруулахад санхүүгийн хүндрэл үүсгэх магадлалтай байна. Нөгөө талаас ажил олгогчийн төлөх шимтгэл ногдуулах цалин хөлсний сан, түүнтэй адилтгах орлогод хязгаар тогтоосон нийгмийн даатгалын сангийн шимтгэлийн орлого 175.0 тэрбум төгрөгөөр буурах хэдий ажил олгогчид энэ хэмжээний дэмжлэг болох юм.

Зөвлөмж:

Иймд ажил олгогчийг дэмжих, ажилтны цалин хөлсийг нэмэгдүүлэх, хувийн нэмэлт тэтгэврийн даатгалд хамрагдах нөхцөлийг бүрдүүлэх зорилгоор ажил олгогчийн төлөх нийгмийн даатгалын шимтгэл төлөх цалин хөлсний сан, түүнтэй адилтгах орлогын дээд хэмжээг даатгуулагчтай ижил байх хязгаарыг тогтоох нэмэлт, өөрчлөлтийг хуульд тусгахыг зөвлөж байна.

3.6. [bookmark: _Toc200357612]Тэтгэврийн нөөц санг бүрдүүлэх, мөнгөжүүлсэн орлогыг өвлүүлэх талаар:

Монгол Улс урт, дунд хугацааны хөгжлийн бодлого, Засгийн газрын 2024-2028 оны үйл ажиллагааны хөтөлбөрт тэтгэврийн шинэчлэлийг хийх, тэтгэврийн хуваарилалтын тогтолцооноос хагас хуримтлалын тогтолцоонд үе шаттай шилжих зорилтыг дэвшүүлсэн. 

Энэ хүрээнд 2024 оноос даатгуулагчийн нэрийн дансыг мөнгөжүүлсэн орлогыг байршуулах тэтгэврийн нөөц санг үүсгэж, тэтгэврийн даатгалын шимтгэлийн ажил олгогчийн төлөх 1.0%, даатгуулагчийн төлөх 1.0%, нийт 2.0%, мөн сайн дураар даатгуулагчийн тэтгэврийн даатгалын 2.0%-ийн шимтгэлийг хуримтлуулж эхэлсэн. Өөрөөр хэлбэл даатгуулагч бүр “Миний тэтгэврийн мөнгөн хуримтлал”-тай боллоо. 2024 онд 1.2 сая даатгуулагчийн дансанд 214.8 тэрбум төгрөгийн бодит мөнгөн хуримтлал үүсгэсэн байна.

Даатгуулагч “Миний тэтгэврийн мөнгөн хуримтлал”-ын мэдээллээ төрийн үйлчилгээний “e-Mongolia” цахим системээр болон нийгмийн даатгалын байгууллагын цахим систем portal.ndaatgal.mn цахим систем болон гар утасны “nDaatgal” aппликейшний “Миний тэтгэврийн мөнгөн хуримтлал” хэсгээс харах боломжийг бүрдүүлсэн байна.

Тэтгэврийн нөөц санд нийт өссөн дүнгээр 2024-2025 онд 921.07 тэрбум төгрөг байршуулахаас 292.2 тэрбум, 2026 онд 591.9 тэрбум төгрөг төвлөрүүлэхээс 80.0 тэрбум төгрөгийг тус тус байршуулаад байна. Тэтгэврийн нөөц санд төвлөрүүлсэн 372.2 тэрбум, харилцах, хадгаламжийн хүүгийн орлого 21.4 тэрбум, нийт 393.3 тэрбум төгрөгөөс 215.3 тэрбум төгрөгийг банкны системд нөлөө бүхий арилжааны банканд хадгаламж хэлбэрээр, 85.0 тэрбум төгрөгөөр Загийн газрын үнэт цаас худалдан авч санхүүгийн хэрэгсэлд хөрөнгө оруулсан. 

Тэтгэврийн нөөц сангийн хөрөнгийг бүрэн төвлөрүүлээгүй байгаа нь эдийн засгийн нөхцөл байдал, үүнээс шалтгаалан аж ахуйн нэгж, байгууллага цомхотгол хийж ажилгүйдэл нэмэгдсэн, нийгмийн даатгалын шимтгэлийн өр авлага нэмэгдсэн, даатгуулагчийн дундаж цалин хөлс нэмэгдэж даатгуулагчид олгож байгаа тэтгэвэр, тэтгэмжийн хэмжээ нэмэгдсэн зэрэг шалтгаантай байна. 

Зөвлөмж:

Тэтгэврийн нөөц санг бүрдүүлж байгаа одоогийн тогтолцоог өөрчилж, аж ахуйн нэгж, байгууллагын бизнесийн үйл ажиллагааг дэмжих зорилгоор ажил олгогчийг тэтгэврийн нөөц санг бүрдүүлж байгаа тэтгэврийн даатгалын шимтгэлийн хувь хэмжээний 2.0 хувийн шимтгэлийн орлогоос чөлөөлж, даатгуулагч өөрөө хүсвэл төлж байгаа шимтгэлийн орлогоосоо хуримтлал үүсгэн ирээдүйд тэтгэврээс гадна өөр орлогын эх үүсвэртэй болгох шаардлагатай байна. Иймд холбогдох тооцоо, судалгаа хийж, хуульд нэмэлт, өөрчлөлт оруулахыг зөвлөж байна.
[bookmark: _Toc200357613]ДӨРӨВ. ДҮГНЭЛТ, ЗӨВЛӨМЖ 

Хууль тогтоомжийн хэрэгжилтийн үр дагаварт үнэлгээ хийх аргачлалын дагуу Нийгмийн даатгалын ерөнхий хуулийн зарим зүйл, хэсэг, заалтад үнэлгээ хийж, хуульд дараах агуулгаар нэмэлт, өөрчлөлт оруулах талаар дараах санал, зөвлөмжийг хүргүүлж байна. Үүнд:

	№
	Үнэлгээ хийх хуулийн зүйл, заалт
	Шалгуур үзүүлэлт

	1. 
	7 дугаар зүйлийн 7.4 дэх хэсэг, 7.4.10 дахь заалт “өмчийн бүх хэлбэрийн хуулийн этгээд, хүнтэй ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа ажилтан.”
	Ажил гүйцэтгэх, хөлсөөр ажиллах болон тэдгээртэй адилтгах хэд хэдэн гэрээ байгуулан ажиллаж байгаа ажилтны орлогыг нэмэгдүүлэх, хөдөлмөр эрхлэлтийг дэмжих зорилгоор зөвхөн нэг гэрээгээр тохирсон цалин хөлснөөс нийгмийн даатгалын шимтгэл төлөх уян хатан зохицуулалтыг Нийгмийн даатгалын ерөнхий хуульд нэмэлт, өөрчлөлт оруулах замаар зохицуулах зөвлөмж өгч байна.
Түүнчлэн хөдөлмөрийн зах зээлийн бүтэц өөрчлөгдөж байгаатай холбогдуулан оюутны төлөөллийн байгууллагуудаас гаргаж байгаа оюутан, залуучууд ажил хөдөлмөр эрхлэлтэд тулгамдаж байгаа асуудлуудыг судалж, тэднийг ажил хөдөлмөр эрхлэн орлого олох, ур чадвараа дээшлүүлэхэд ажил олгогч, оюутны нийгмийн даатгалын шимтгэлийг уян хатан нөхцөлөөр төлүүлэх боломжийг судлахыг санал болгож байна. 
Засгийн газраас хэрэгжүүлж байгаа эдийн засгаа идэвхжүүлэх, аж ахуйн нэгж, байгууллагын бизнесийн үйл ажиллагааг дэмжих бодлогын хүрээнд шинээр бизнес эрхэлж байгаа цөөн ажилтантай ажил олгогчийн үйл ажиллагаа нь жигдрэх хүртэл тодорхой хугацаанд ажил олгогчийн төлөх шимтгэлээс чөлөөлөх боломжийг судлах.

	2. 
	13 дугаар зүйл. Нийгмийн даатгалын сангийн хөрөнгө оруулалтын удирдлага
	Нийгмийн даатгалын ерөнхий хуулийн 13.1 дэх хэсэгт заасан нийгмийн даатгалын сангийн хөрөнгийн удирдлагыг сайжруулах, хөрөнгийг зүй зохистой удирдах хууль эрх зүйн орчин бүрдсэн байна. Цаашид нийгмийн даатгалын сангийн хөрөнгийг өсгөх зорилгоор сангийн чөлөөт үлдэгдлийг хөрөнгө оруулах санхүүгийн хэрэгслийн нэр төрлийг нэмэгдүүлэхийг зөвлөж байна.

	3. 
	18 дугаар зүйл. Нийгмийн даатгалын шимтгэлийн хувь хэмжээ
	Нийгмийн даатгалын шимтгэлийн хувь хэмжээг бууруулах нь тэтгэвэр, тэтгэмж, төлбөр, зардлын хэмжээ буурах эрсдэлтэй байна. Харин үйлдвэрлэлийн осол, мэргэжлээс шалтгаалсан өвчний даатгалын сан нь нийгмийн даатгалын бусад сантай харьцуулахад орлого, зарлагын харьцаа тогтвортой буюу орлого нь зарлагаасаа давж ирсэн байна. Тухайлбал, 2025 онд тус санд  353.3 тэрбум төгрөгийн орлого төвлөрүүлж, 52.1 тэрбум төгрөгийн тэтгэвэр, тэтгэмж, төлбөр, зардлыг даатгуулагчид олгосон байна. 
Иймд ажил олгогчийн шимтгэлийн хэмжээг бууруулах боломжтой эсэхэд нарийвчилсан тооцоо судалгаа хийх замаар ҮОМШӨ-ний даатгалын шимтгэлийн хувь хэмжээг бууруулж, ажилгүйдлийн даатгалын сангийн зарлагын хэмжээ жил бүр өсөж, тухайн онд олговол зохих ажилгүйдлийн тэтгэмжийг дараа онд олгож байгаа нь тухайн жилийн орлогоороо зарлагаа нөхөх боломжгүй байгаа асуудлыг шийдвэрлэх зорилгоор ажилгүйдлийн даатгалын шимтгэлийн хувь хэмжээг нэмэгдүүлэх  шаардлагатай байна.


	4. 
	19 дүгээр зүйлийн 19.4 дэх хэсэг “Нийгмийн даатгалын шимтгэл төлөх, тэтгэвэр, тэтгэмж тогтооход баримтлах сарын цалин хөлс, түүнтэй адилтгах орлогын дээд хэмжээ нь албан журмаар даатгуулагчийн хувьд тухайн үед мөрдөж байгаа сарын хөдөлмөрийн хөлсний доод хэмжээг 10 дахин, сайн дураар даатгуулагчийн хувьд 7 дахин нэмэгдүүлсэнтэй тус тус тэнцүү байна.”
	Ажил олгогчийг дэмжих, ажилтны цалин хөлсийг нэмэгдүүлэх, хувийн нэмэлт тэтгэврийн хөтөлбөрт хамрагдах нөхцөлийг бүрдүүлэх зорилгоор ажил олгогчийн нийгмийн даатгалын шимтгэл төлөх цалин хөлсний сан, түүнтэй адилтгах орлогын дээд хэмжээг даатгуулагчтай ижил байх хязгаарыг тогтоох нэмэлт, өөрчлөлтийг хуульд тусгахыг зөвлөж байна.


	5. 
	27 дугаар зүйл.Тэтгэврийн даатгалын нэрийн дансны бүртгэл
	Нийгмийн даатгалын сангаас олгох тэтгэврийн тухай хуульд заасны дагуу 1979 оноос хойш төрсөн даатгуулагч зөвхөн нэрийн дансны аргаар тэтгэврээ тогтоолгох бөгөөд тэтгэврийн хэмжээ нь хэт буурах тул тухайн тэтгэвэр авагчийн нийгмийн баталгаа болж чадахгүй нөхцөл байдал үүсэж байгаа тул цалинд үндэслэсэн аргаар тэтгэвэр тогтоох талаар холбогдох хуульд өөрчлөлт оруулахыг зөвлөж байна.


	6. 
	29 дүгээр зүйл. Тэтгэврийн нөөц санг бүрдүүлэх, мөнгөжүүлсэн орлогыг өвлүүлэх
	Тэтгэврийн нөөц санг бүрдүүлж байгаа одоогийн тогтолцоог өөрчилж, даатгуулагч өөрийн хүсэлтээр тэтгэврийн даатгалын шимтгэлийн хувь хэмжээний 1.0 хувийн орлогоор нөөц сан бүрдүүлэх,  хуримтлал үүсгэн ирээдүйд тэтгэврээс гадна өөр орлогын эх үүсвэртэй болгох шаардлагатай байна. Иймд холбогдох тооцоо, судалгаа хийж, хуульд нэмэлт, өөрчлөлт оруулахыг зөвлөж байна.

АШИГЛАСАН МАТЕРИАЛ ЖАГСААЛТ


1. Монгол Улсын Үндсэн хууль 
2. Нийгмийн даатгалын ерөнхий хууль
3. Нийгмийн даатгалын сангаас олгох тэтгэврийн тухай хууль
4. "Алсын хараа-2050" Монгол Улсын урт хугацааны хөгжлийн бодлого
УИХ-ын тогтоол  2020.05.13 №52
5. Монгол Улсын Засгийн газрын 2024-2028 оны үйл ажиллагааны хөтөлбөр
УИХ-ын тогтоол  2024.08.27 №21
6. Монгол Улсыг 2026-2030 онд хөгжүүлэх таван жилийн үндсэн чиглэл
УИХ-ын тогтоол 2025.11.28 №109
7. Нийгмийн даатгалын сангийн статистикийн эмхэтгэлүүд
8. Нийгмийн даатгалын  бодлогод үнэлэлт, дүгнэлт өгөх ажлын тайлан, ГБХНХЯ, 2024 он
9. Монгол Улсын нийгмийн хамгааллын тогтолцоонд хийсэн дүн шинжилгээ: Нийгмийн хамгааллын хөтөлбөрт суурилсан хандлагаас системийн хандлагад шилжих нь, ОУХБ, 2023 он
10. Монгол Улсын тэтгэврийн тогтолцооны санхүүгийн хэтийн төлөв, тэтгэврийн хийсвэр нэрийн дансны тогтолцоонд шилжих асуудал, Дэлхийн банк, 2025 он

